
MAIDER GALARDI 

'Sense por'

NEURE KABUZ

Ez zuen harekin gehiago egon nahi. Azkenaldian ez zegoen ados 
besteak ematen zion tratuarekin: kontuak begiratzen zizkion 
uneoro, kanpoko lagunekin zituen harremanak mozten saiatu 
zen, ezagunen aurrean iraintzen zuen. Horregatik, urte askoren 
ondoren, ahalduntze kolektiboari esker, erabaki zuen beldurrik 
gabe, -sense por-, senarra atzean utzita alde egitea. Gizonak ez 
zuen ongi hartu erabakia; zer pentsatuko lukete haren inguruko 
beste gizon boteredunek alde egiten utziko balio? Kuadrillan zuen 
ahalmena kolokan ikusi zuen, ez zuen onartu txikiago batek, eta 
ustez ahulago batek, haren autoritatea kolokan jartzea. Argi ikusi 
zuen orduan: “Ez badu nirekin egon nahi, gogotik ordainduko 
du”. 

Hala egin zuen hurrengo egunetan: kontu korronteak blokeatu 
zizkion, ez zion etxetik irteten utzi, eta bestearen bidaideak 
atxilotu zituen. Ez zuen onartu bera baino txikiago zen horrek 
erabaki nahi izatea, sarea osatu ahal izatea, beste lagun batzuk 
egitea. Eta orduan, beste aukerarik ez zuela ikusita, tratu 
txarrak egiten dituen edozein gizonen antzera hartu zuen azken 
erabakia: erabat txikituko zuen ordura arte haren kidea 
izandakoa.

Txikia, ordea, ez zen horren txikia ordurako. Herri osoa zuen 
atzean babesa ematen. Eta ahizpatasunez irten ziren guztiak 
kalera, autodefentsaz egin zioten aurre autoritateari. Kantuan 
erantzun zituzten boteredunaren kolpeak. Hamaika kolorez 
jantzi zituzten indarkeriaz betetako kale beltzak. “No tinc por; 
ez dut beldurrik”, konbentzituta bidean aurrera jarraitu zuen 
gure lagunak. Eta horrela, Kataluniako Errepublika feminista 
eraikitzeari ekin zioten.

Adrian Garcia 
Udalb i l t zak  Kata luniara 
bidalitako ordezkaritzaren parte 
izan da Pablo Barrio, Lasarte-
Oriako EH Bilduko zinegotzia. 
Calella eta Arenys de Munt 
udalerrietako bozkalekuetan 
i z a n  d a ,  K a t a l u n i a k o 
erreferenduma ikuskatzen. 
Zer giro zegoen zu izan zinen 
hauteslekuetan? 
Beste lekuetan bezala, gu iritsi 
girenerako, 08:00etarako, jende 
asko zegoen bertan, lekua 
babesten. Hango udal ordezkariek 
jaso gintuzten, eta bozkalekura 
ilaran sartu ginen; jendea 
bazterreratu egin zen gu pasatzen 
uzteko. Txaloka eta oihuka hasi 
z i r e n ,  e t a  T o u r r e a n  
txirrindulariak bezala pasa ginen. 
Oso hunkituta zegoen jendea. 
Une ikaragarria izan zen. Adin 
eta mota guztietako jendea 
zegoen. 
Istiluak egon al ziren zu izandako 
lekuetan? 
Ez. Kalez jantzitako poliziak 
zeudela esan zuten, baina gero 
ez zen ezer gertatu. Calellan 
ostatu hartua zuen Poliziaren 
konpainia batek, eta istiluak 
izan ziren hotelaren aurrean. 
Lasai zegoen egoera, baina denak 
adi zeuden, edozein unetan gerta 
zitekeenaz jakitun. 
Irudietan ongi ikusi zen Poliziaren 
jazarpena. Horrek giroa aldatu al 
zuen? 
Polizia ez zen etorri gurera, eta 
horrelako irudiak ez genituen 
ikusi. Egun handia izan zen 
katalanentzat, eta hunkituta 
zeuden. Festa giroa zegoen, 
nolabait. Adineko bi emakume 
entzun nituen hizketan: "Ez nuen 
bozkatzeko asmorik, baina 
gertatutakoa ikusita, bozkatu 
egin behar da. Eta bai bozkatu 
behar da". Frankismoan ezagutu 
zutena errepikatu zen igandean. 
Lasai zeuden, baina erantzuteko 
prest. Polizia etorriko zen beldur, 
segituan jarri zituzten traktoreak 
bozkalekuaren atarian. 

Estatuaren esku hartzea saihestu, 
e t a  a z k e n e a n  l o r t u  d u t e 
erreferenduma egitea. Ongi antolatu 
beharra dago hori egiteko. 
Ardurak oso ondo banatuta 
zituzten, bazekiten nola jokatu 
egoera jakin batzuen aurrean. 
Eskolak gau osoan irekitzeko 
egitarauak prestatu zituzten: 
zumba ikastaroak, paella jateak, 
kaleak moztu zituzten obren 
a i t z a k i a r e k i n . . .  M i l a k a 
hautetsontzi izango zituzten, 
baina Guardia Zibilak ez zuen 
bat bera ere antzeman. Pentsa 
zer nolako antolakuntza eduki 
b e h a r  d e n .  A z k e n e k o 
xehetasuneraino aurreikusita 
zuten dena. 
Iruzur salaketak egon ziren. 
Espainiako telebista kate bateko 
kazetari batek erakutsi zuen nola 
bozkatu zuen bi aldiz. 
Halako egoerak izango ziren. 
Horrelako egoeran gauzak ezin 
dira perfektu egin. Hain zuzen, 
hori da Estatuak bilatu duena. 
Baina beste milaka pertsonari 
ere galarazi zieten bozkatzera 
joatea. Errolda unibertsala egin 
zuten, eta sistema informatikoa 
blokeatu zietenean eskuz hartu 
zituzten datuak. Egoera zein zen 
ikusita, ustezko irregulartasunen 

inguruan ez da egon eztabaida 
handirik. 
E g o e r a  i k u s i t a ,  e m a i t z a k 
arrakastatsuak direla esan daiteke.  
Oso arrakastatsuak. Jendeak ez 
zekien aukera izango ote zuen 
bozka emateko. Bozkatu nahi 
baina ezin izan zutenak ezugutu 
genituen. Arriskuagatik eta 
beldurragatik asko etxean geratu 
ziren. 
Udalbiltzako hautetsiek aterako 
zen i tuz ten  i rakaspen  asko 
Kataluniako erreferendumetik.   
Zalantzarik ez dago. Irakaspena 
guztiontzat da: dena da posible 
jendeak hala nahi badu. Horretan 
sinetsi behar dugu. Nahi izateaz 
gainera, dena ongi antolatua 
egon behar du. Igandekoa posible 
izan zen hautetsontziak ongi 
ezkutatu zituztelako, eszenatoki 
posible guztiak aureikusi 
zituztelako, horien aurrean nola 
jokatu behar zuten bazekitelako,  
ardurak ondo banatu zituztelako... 
Kataluniakoa ez da ustelkeria 
ezkutatzeko gobernuen estrategia 
bat. Ezta inondik ere. Katalunian 
herria mugitu da, eta mugimendu 
horren atzetik politikariak joan 
dira derrigortuta. Posible da, 
sinesten badugu eta herria atzean 
badago. 

Pablo Barrio, EH Bilduko zinegotzia, Calellako hauteslekuan, igandean. PABLO BARRIO

"Herritarrek nahi badute, 
dena da posible"
PABLO BARRIO EH BILDUKO ZINEGOTZIA
Kataluniako galdeketan egon da Barrio asteburuan, nazioarteko behatzaile gisa. 
Bertatik bertara ikusi du erreferendumak piztutako itxaropena: "Mugarri bat izan da" 

TXINTXARRI

Lapiko hotsen elkartasun mezua
Kataluniako erreferenduma bortxaz zapuzten saiatu zen Espainiako Polizia, 
eta Lasarte-Oriako herritarrek elkartasuna adierazi zieten zaurituei. 
Erreferenduma ere irudikatu zuten Okendo plazan, hautetsontzi bat jarrita. 
Poliziaren jarrera salatzeko, kazerolada egin zuten igande gauean bertan.

Txintxarri
Gaur egungo gertakari asko eta 
asko ulertzeko ezinbestekoa da 
atzera begiratzea. "Gertatutakoa 
behar den bezala kontatu behar 
da". Izan ere, Joxe Agustin 
Muguruza Islada Ezkutatuak 
taldeko kidearen arabera, azken 
40 urteotan gertatutakoa ez da 
zuzen kontatu. "Esaten digute 
Trantsizioak ekarri zuela 
demokrazia. Baina demokrazia 
II. Errepublikak ekarri zuen, 
Trantsizioak frankismoari 
zilegitasuna eman besterik ez 
zion egin". Horregatik, 1936. 
urtetik aurrera Euskal Herrian 
gertatutakoa deskribatzeko ez 
du gogoko gerra zibila terminoa. 

"Estatu kolpe bat izan zen. Ezin 
dugu bi bandotaz hitz egin". 
Ger taera  hor iek  " zuzen" 
kontatzeko, 1936ko kolpeak 
Euskal  Herr ian utz i tako 
ondorioak xehe-xehe aztertuko 
dituzte, ikuspegi askotatik. 

Anarkistak Gipuzkoan
Islada Ezkutatuak antolatuta, 
urriko ostiral guztietan, eta 
azaroko lehenengoan, hitzaldiak 
egingo di tuzte ,  adi tu eta 
ikerlariak gonbidatuta. Hain 
z u z e n ,  l e h e n  h i t z a l d i a 
Nafarroari buruz izango da. 
Faxistek eta errepublikaren 
a l d e k o e k  e r a b i l i t a k o 
armamentua ere aztertuko 

dute. "Oso garrantzitsua da 
hori, jakiteko noren kanpo 
laguntza izan zuten batzuek", 
esan du Muguruzak. 

Bestalde, oso gutxi jorratu den 
beste gai bat landuko dute: 
anarkistek jokatutako rola 
Gipuzkoaren defentsan; Galiziatik 
iritsi ziren hainbat batailoi. Garai 
har tako  Euska l  Herr iko 
anarkisten arrastoa jarraitzea 
oso  zai la  da ,  ezkutatuak 
baitzeuden gizartean. 

Horrez gain, ipar fronteko 
nazionalisten eraketari buruz 
hitz egingo dute. Garaiko EAJk 
hartu bazuen ere defentsaren 
gidaritza, ezkerreko talde ugarik 
bataloiak sortu zituzten.

Iraganean aztarrika, 
oraina hobeto ulertzeko 
1936ko estatu kolpearen ondorioz Gipuzkoan eta Nafarroan gertatutakoa xehe-xehe 
aztertuko dute Islada Ezkutatuak antolaturiko hitzaldi sortan. Ostiraletan, 19:00etan, 
Mercero gunera gonbidatuko dituzte adituak eta ikertzaileak hitzaldiak ematera

• Urriak 6: Sarraskia eta suntsipen politikoa Nafarroan. Hizlaria: 
Fernando Mikelanera, Zaragozako Unibertsitateko irakaslea. 

• Urriak 13: Faxistek eta errepublikarrek erabilitako 
armamentua. Hizlaria: Asier P. de Eulate, Frente de Naloneko 
presidentea. 

• Urriak 20: Anarkismoa eta bere parte hartzea Gipuzkoako 
defentsan. Hizlaria: Sergio Balchada, Lubakikoak taldeko kidea.  

• Urriak 27: Batailoi nazionalistak Gipuzkoan. Hizlaria: Julen 
Lezamiz, ikertzeailea eta Historian doktorea. 

 • Azaroak 3: Beasain: ekintza militarraren errepresio faxistaren 
hasiera Oria bailaran. Hizlaria: J.A. Muguruza, Islada Ezkutatuak 
taldeko kidea. 

Hitzaldiak

Elkarlana 
sustatzeko eremua
PUBLIERREPORTAJEA// Coworking Lasarte-Oriak pertsona ekintzaileei, enpresa txikiei 
edo autonomoei lan egin eta sinergiak sortzeko gunea eskaintzen die 

Maiatzean Zumaburu kalean 
ireki zituen ateak Coworking 
Lasarte-Oriak. Laura Cespedes 
h e r r i t a r r a  d u g u  h o n e n 
sustatzailea.

Baina zer da coworking-a? 
Coworking guneak lan eremuak 
dira. Horietan edozein arlotako 
p e r t s o n a  e k i n t z a i l e e k , 
enpresetako langileek edo 
autonomoek baliabide guztiak 
dituzte haien lana egiteko. 
Bulegoko baliabide eta gastuak 
partekatzen dira. 

"Etxetik lan egiteko aukera 
duten pertsonak dira normalean. 
Etxean baino, bulego batean lan 
egitea gustuko dutenak. Bulegoa 
behar duten enpresa hasiberriak 
ere izan daitezke," azaldu du 
Cespedesek.

Lasarte-Oriako Coworking-a 
lan eremua eta bulegoko gastuak 
partekatzea baino gehiago da, 
Cespedesek aipatu digunez; 
sinergiak osatzeko gune bat ere 
bada. "Lan egin, elkar laguntzeko 
eta konektatzeko gunea da"

Elkarlana
S inerg iak  e t a  e lkar l ana 
garrantzitsuak  dira, Laura 
Cespedesen aburuz. Horregatik, 
hainbat bulegoen arteko bi sare 
osatu nahi ditu; Buruntzaldean 
bat, bestea Gipuzkoa arloan.

" E r a  h o n e t a r a ,  g u n e 
ezberdinetako pertsonak elkar 
ezagutu daitezke eta proiektuak 
elkarrekin egin. Gainera, lana 
bilatzeko sare bat ere egin daiteke," 
aipatu du bulegoko sustatzaileak.

Hau guztiaz gain, ezagutzak 
partekatzeko gunea ere izango da.

Ezagutzak partekatu
Horretarako,  ikastaroak, 
ekitaldiak eta hitzaldiak 
antolatuko dira. "Bulegoan bertan 
lan egiten duten pertsonek, beste 
coworking bulego batean lanean 
daudenek edo herriko komertzio 
batekoek eskainitakoak izango 
dira," azpimarratu du. 

Izan ere, herriari irekia dagoen 
gune izatea nahi du. "Herriko 
merkatariek eta herriko jendeak 
bertan parte hartzea nahiko 
nuke".

Erabilera
Aurki hiru kide izango dira 
bulegoan, eta bakoitzak erabilera 

ezberdina egingo du. "Bertan lan 
egin daiteke egunero, edo ordu 
batzuetarako soilik etorri. Helbide 
fi skala bertan izan... Pertsonen 
beharren arabera, gunearen 
erabilera ezberdinak izan daitezke 
eta horietara moldatuko da". 

Espazioa
Bi gune bereizten dira Coworking 
Lasarte-Oria bulegoan. Batetik, 
lan egiteko eremua dugu. Bertan 
zortzi pertsonarentzako mahaiak 
daude, lan egiteko behar diren 
baliabide guztiekin. 

Bestetik, bilera-gela bat ere 
badago. Bulegoan lan egiten duten 

pertsonek erabili dezakete, baina 
edonork ere alokatu dezake. "Honen 
erabilera irekia da. Adibidez, 
enpresa batek langileak hautatzeko  
prozesua egin dezake bertan," 
aipatu du Laurak.

Tel.: 620 869 328
www.coworkinglasarteoria.com/eus 

info@coworkinglasarteoria.com
Jarraitu @coworkinglasarteoria

Txintxarri
Ikasturte hasierarekin batera, 
martxan da urriko agenda ere, 
eta hamaika ekintza izango 
dituzte lasarteoriatarrek hilabete 
osoan zehar. Zinema eta hitzaldi 
zikloa izango dira agendaren 
ardatz nagusiak, baina izango 
dira beste zenbait  ekintza ere.

Hilaren lehenean, nagusiei 
egindako omenaldiak ireki zuen 
hileko agenda. Horrekin batera, 
Capitan canzoncillos eta  La 
seducción haurrentzako eta 
helduentzako filmak ere izan 
ziren igandean.

 Gaur izango du jarraipena 
agendak. Horrela, 19:00etan, 
Islada Ezkutatuak taldeak 
antolatutako bigarren hitzaldi 
zikloaren barruan, Sarraskia 
eta suntsipen politikoa Nafarroan 
hitzaldia entzutera gerturatu 
ahal izango dira herritarrak, 
Antonio Mercerora.  Horrekin 
batera,  22 :00etan Okendo 
zineforumean harira, Dunquerque 
filma emango dute  kultur etxean, 
5.50euroren truke.

Bihar, berriz, Zerura eroria 
antzezlana ikusteko aukera izango 
da, 20:00etan (5.50euro). Mikel 
Fernandino lasarteoriatarrak 
idatzitako obra da, eta bere anaia 
Aitor Fernandino arituko da aktore 
lanetan. 

Igandean zinema izango da nagusi 
berriz ere. 17:00etan, haurrentzako 
Richard zikoina filma ikusi ahal 
izango da, eta helduek, aldiz, 
Dunquerque ikusi ahal izango dute 
19:00etan. Haurrentzako saioak 3.80 
euro balio du, eta helduenak, berriz, 
5.50 euro.

Datorren ostiralean (urriak 13) 
Islada Ezkutatuaken hitzaldi 
zikloaren bigarren saioa izango da, 
1 9 : 0 0 e t a n .  F a x i s t e k  e t a 
errepublikanoek erabilitako 
armamentua hitzaldia izango da, 
hau ere Merceron.

Urriaren 15ean beste bi film 
emango  d i ra .  1 7 : 0 0 e t an , 
haurrentzako Gru 3 mi villano 
favorito (3.80 euro) filmaz gozatu 
ahal izango dute txikienek, eta 
helduentzat, Barry seal  (5.50 euro) 
emango da, 19:00etan.

Islada Ezkutatuakekin jarraituz, 
urriak 20an Anarkismoa eta bere 
parte hartzea Gipuzkoako defentsan 
hirugarren hitzaldia izango da, 
19:00etan. Egun horretan bertan, 
Estiu 1993  filma emango da, 22:00etan 
Okendo zineforumaren barruan, 
5.50 euroren truke.

Urriaren 21ean, Pupu eta Lorek 
Imanol Urbietaren kantak ekarriko 
dituzte gogora Haizearen herria 
ikuskizunean. 3.80 euro ordaindu 
beharko dira, eta 17:00etan izango 
da hitzordua. Hurrengo egunean, 
Emoji: la película eta Detroit filmak 
emango dira, ohiko ordu eta prezioan.

Hilabetea amaitzeko, 27an, hitzaldi 
zikloaren azken saioa izango da 
19:00etan; Batailoi nazionalistak 
Gipuzkoan, eta Goazean 4. 
denboraldiaren aurre ikustaldia  
izango da. Hilaren 29an,  Cars 3 eta 
Churchill filmek itxiko dute agenda. 

Horretaz gain, Semblante 
Andaluzen aste kulturala, Suberri 
Akordeoi taldearen bosgarren 
urteurreneko emanaldia, eta 
Zurmailu zurlanketa erakusketa 
ere izango dira hilabete honetan.

Juantxi Ugarte, Jesus Zaballos eta Maite Iglesias urriko kultur agendaren aurkezpena egin zuten unean. TXINTXARRI

Zinema eta hitzaldi sorta, 
urriko agendaren ardatz
Haurrentzako eta helduentzako filmak, Islada Ezkutatuaken hitzaldi zikloa, Okendo zineforuma 
eta antzerki obrak ikusteko aukera izango dute lasarteoriatarrek. Horrekin batera,  Semblante 
Andaluz elkartearen kultur astea, eta Suberri Akordeoi Taldearen emanaldia ere izango dira

Leire Ibarguren, Irakurle Txokoaren  
ikasturteko lehen gonbidatua
Urriaren 17an izango da ikasturte berriko lehen hitzordua. 
Ohi bezala, Ttakunenean elkartuko dira, 18:30ean

Txintxarri
Bosgarren ikasturteari hasiera 
ematear da Lasarte-Oriako Irakurle 
Txokoa, eta aurreko urteen antzera, 
egitarau erakargarri batekin dira 
abiatzekoak.

Taldeko kideek jakitera eman 
duten moduan, ez dute maiatzera 
bitarteko egitaraurik osatu; etorriko 
diren proposamen berriei atea irekia 
uzte arren, abendura artekoa osatu 
dute. 

Hilero biltzen da taldea, eta bi 
saioz behin irakurtzen duten 

liburuaren idazlea ekartzen dute 
solasaldira. Ikasturte berriko lehen 
saioan Leire Ibarguren izango da 
taldearekin, Miren Odriozolarekin 
batera, eta hirugarren saioan, berriz, 
Kattalin Miner.

Saio irekiak
Edonor joan daiteke saioetara, ez 
da beharrezkoa liburu irakurri izatea. 
Egitasmoa finantzatzeko zenbait 
ekintza egiten dituzte, eta saioetara 
joaten diren partaideek ere hiru 
euroko ekarpena egiten dute saioko.

'Memoria partekatu baterantz' 
txostena aurkeztu dute 
Ostiral iluntzean egindako agerraldian eman zuten 
ezagutzera bizikidetzarako dokumentua, udaletxean

Txintxarri
1956-2016 artean Lasarte-Orian 
izandako giza-eskubideen 
urraketak, eta ekintza bortitzak 
jasotzen dira dokumentuan.

Horren aurkezpena egiteko  
mahai ingurua egin zuten atzo 
Antonio Merceron, eta  Jon 
M i r e n a  L a n d a ,  Z i g o r 

Zuzenbideko katedraduna, eta 
EHUko Giza-eskubideak eta 
Botere Publikoen katedrako 
z u z e n d a r i a  i z a n  z e n 
jendaurrean. Berarekin batera, 
txostenaren egileak, eta Argituz 
t a l dek ideak  e r e ;  Sab ino 
O r m a z a b a l  e t a  B e r t h a 
Gaztelumendi.

TXINTXARRI

Emanaldi zoro eta dibertigarria
Herritar andana gerturatu zen iragan ostiralean Walkman emanaldia 
ikustera, Okendo plazara. Lehenengo lerroetan, etxeko gazteak. Bat baino 
gehiago atera zen agertokira, protagonistari laguntzera: mikrofonoak ongi 
funtzionatzen ote zuen egiaztatuz, danborraren soinuak ahoarekin eginaz, 
gertutik ikusi zituzten Walkmanen esperimentu bitxiak.

Adrian Garcia
Sortu aurretik hasten da haurra 
komunikatzen. "Hitz egitea 
arnasa hartzea bezala baita", 
Paula Kasares Nafarroako 
Uniber t s i t a t e  Pub l ikoko 
hizkuntza adituaren esanetan. 
Mercero gunean Komunikazioa 
haurraren zoriontasunean 
hitzaldia eskaini zuen filologo 
eta antropologoak. Familian 
komunikazioak duen garrantziaz 
ohartarazi die adituak haur jaio 
berrien gurasoei. "Komunikazioak 
laguntzen du gizarteratzen". 

Hitz egiten ikasteko prozesua 
ja io  aurre t ik  has ten  da , 
"sabeletik", Kasaresen hitzetan. 
Horrela frogatzen dute egindako 
esperimentuek. "Giro frantsesean 
eta alemaniarrean jaiotako bi 
haurren negarrak aztertu dituzte, 
eta desberdinak dira melodia 
eta erritmoen aldetik". 

Etengabe komunikatzen da 
haurra, emozioak transmititzeko 
helburuz. "Hasperen egiten 
du, luzatu egiten da, negarra 
egiten du, irribarre egiten du... 
E m o z i o a k  p i z t e n  d u 

komunikazioa: goseak, hotzak, 
bakardadeak, egonezinak...". 

Batzuetan gurasoek pentsa 
dezakete haur jaioberriak 
gaitasunik ez duela ulertzeko, 
eta, beraz, ez duela pena merezi 
hari hitz egitea. Alde batera utzi 
beharreko pentsamoldea da hori, 
Kasaresek argitu duenez: 
"Haurrak dena entzuten du. Beti 
sustatu behar da komunikazioa, 
ahal den guztietan. Hizkuntzaren 
goxotasuna da haurraren eta 
gurasoen arteko lokarria. Estutu 
egin behar da lokarri hori". 
Baliabide asko daude lotura hori 
estutzeko; abestiak eta jolasak 
dira egokiak, esaterako. 

Haurrak ahoa garatu gabe du 
bizitzako lehen unetan, eta 
horregatik ez da gai hitz egiteko. 
Halere, Kasaresek nabarmendu 

du hiztuna dela hasieratik. 
"Lehen hitzak ahoskatu aurretik 
hasten da ikasteko prozesua". 
Eta berebiziko rola dute jokatzeko 
gurasoek horretan, komunikazio 
hori sustatu egin behar baitute: 
" E m a n ,  p i z t u ,  g a l d e t u , 
elkarrizketatu...". Bide horretan, 
ipuinak kontatzea garrantzitsua 
da. "Jarrera proaktiboa erakutsi 
behar dute gurasoek". 

Bestalde, euskara barneratzeko 
prozesuan euskara aditzeko eta 
aritzeko "askotariko aukerak" 
behar ditu haurrak. Alegia, 
eskolan irakatsitakoarekin ez 
dela nahikoa. "Bizitzen ikasten 
da; parkean familian...". 

Euskara Batzordea 
Hitzaldia baliatu zuten hainbat 
gurasok zalantzak argitzeko, 
e t a  u d a l a r e n  e u s k a r a 
programaren berri izateko. Hain 
zuzen, Euskara Batzordeak 
martxan duen Haur Jaioberrien 
programaren barruan dago 
hitzaldia. Urtarrilean eta 
ekainean eskainiko dituzte 
hurrengoak. 

Paula Kasares, asteazkenean, Mercero aretoan, hitzaldia ematen. TXINTXARRI

Hizkuntza, haurraren eta 
gurasoen arteko lokarria
Paula Kasares hizkuntzalariak haur jaioberrien komunikazioari buruzko hitzaldia eman 
du, udalak antolatuta. Hitz egiten ikasi aurretik hiztunak dira haurrak, eta haiekiko 
komunikazioa sustatu behar da, haren esanetan: "Eman, piztu, deskribatu, galdetu"

PAULA KASARES: 
"HAURRAK DENA 
ENTZUTEN DU; BETI 
SUSTATU BEHAR DA 
KOMUNIKAZIOA"

JALGUNE

Jalguneko lagunak, Madrilen
Jalgune elkarteko lagunek ekintza berezi batekin hasi dute ikasturtea: 
Madrilera irteera, asteburu pasa. Erdigunea bisitatu eta El rey León 
musikala ikusi zuten elkarteko gazteek eta begiraleek. San Fernando de 
Henares herria ere bisitatu zuten, igandean Lasarte-Oriara bueltatu 
aurretik. 

LASARTE-ORIAKO UDALA

Oriaren historia, iruditan
Oria auzoaren ezaugarriak ongi erakusten dituzten irudiak dira. Asmo 
horrekin, udalak lau irudi handi zintzilikatu ditu Karmengo kaperaren 
ondoko horman. Brunet fabrikako eta Sorgin Dantza taldeko irudiak dira, 
"auzoaren irudi enblematikoak". Lasarte-Oria Guztion 2017 programaren 
barruan egin dute ekimena. Irudian, Jesus Zaballos alkatea eta Nuria 
Fernandez Sozio-ekonomikako zinegotzia. 

Kuadrillategik ikasturteari hasiera 
emango dio gaur arratsaldean, 
19:00etan, Landaberri-Garaikoetxean.

Ikasturtea hasiera honetan 12 
eta 16 urte arteko gazteek 
E k o g u n e a k  s u s t a t u t a k o 
Buruntzaldeako I. Euskararen 
Ginkanan parte hartuko dute. 
Astero lauko taldeetan hizkuntza 
aniztasuna eta ekologiarekin zer 
ikusia duten probak egingo dituzte. 

Izena ematea urriaren 19ra 
arte www.euskararenginkana.
eus orrialdean egingo da. 
Kuadrillategikoak ez diren 
gazteek ere izena eman dezakete 
ginkana berezi honetan. 

Kuadrillategi 
Euskararen Ginkanan,  
Buruntzaldea proban

Txintxarri
Lasarte-Oriako adineko pertsonek 
igandean ekin zioten euren aste 
handia ospatzeari. Eguraldiak 
ez zuen lagundu, baina ez zen 
oztopo izan. 

Biyak Bat egoitzan bandera 
altxatu zuten kideek, eta festa 
lehertu zen. Ttirriki-Ttarraka 
taldeko kideek girotu zuten 
ekitaldia, trikiti eta panderoak 
eskuetan.

Lepo zegoen San Pedro eliza 
hamaiketan. Ordu horretan hasi 
zen meza nagusia. Ia ordubetez 
egon ziren herritarrak elizan, 
kalejiran Manuel Lekuona kultur 
etxerantz abiatu aurretik. Berriro 
ere, Ttirriki-Ttarrakako gazteekin 
egin zuten bidea.

Hainbat musika eta dantza 
emanaldiz gozatu zuten adinekoek 
bertan. Biyak Bat abesbatzako 
kideak izan ziren taula gainera 
irteten lehenengoak. Euren 
errepertorioko pieza onenak 
eskaini dituzte: esaterako, Benito 
Lertxundiren Erribera. 

Ondoren, Amaia Gonzalez 
Caballerok erakustaldia eskaini 
zuen, adin guztietako ikasleekin 
batera. Bukatzeko, Michelingo 

pilotalekuan elkartu ziren 
berrehun pertsona baino gehiago, 
bazkari legea egiteko. 

Bazkaria
Sabela bete eta gero, omenaldiak: 
ohitura den bezala, bazkariko 
bi pertsona helduenek erloju 
bana jaso zuten: Maria Gonzalez 
eta Eulogio Lameiras dute izena. 
91 urte dituzte biek. Horrez gain, 
aurten 80 urte bete dituzten gizon 
eta emakumeek lore-sorta bana 
jaso dute. 

Digestioa egiteko, Ruby Berriak 
taldearekin astindu zuen gorputza 
batek baino gehiagok.

Jesus Zaballos alkateak ezin 
izan zuen bazkarira joan, eta 
Lourdes Acevedo alderdikideak 
egin zituen udaleko ordezkaritza 
lanak.

Beste ekintzak
Astean  zehar  ere ,  gus tu 
guztietarako ekintzak izan dira. 

Astelehenean, jokoak izan ziren 
nagusi. Toka, pote eta igel-
tokaren fitxen soinuek Isla plaza 
bete zute; egoitzean berriz, 
bingora jokatzen ari ziren 
lagunen ahotsak.

Gimnasia eta magia izan ziren 
astartean, Biyak Bateko gimnasia 
taldearen eta Sun Magoaren 
eskutik. Asteazkenean, Biyak 
Bat eta Trintxerpeko abesbatzek 
hainbat doinu ezagun eskaini 
zituzten Ama Brigitarren 
komentuan.

Atzo, berriz, Okendo plaza 
dantzan jarri zuen lerroko dantza 
taldeak. Horrez gain, egoitzara 
hurbildu ziren pertsonek  Kike 
B i g u r i r e n  b a k a r r i z k e t a 
umoretsuaz gozatu zuten.

Urteurrenak
Baina ez dira ospakizunak 
amaitu. Gaur, Ondo Ibili ibilbidea 
Okendon hasi eta Biyak Bat 
egoitzan amaituko da. Ostean 
mokadu bat egiteko aukera izango 
dute. Eta arratsaldean, dantza 
txapelketa izango da egoitzan.

Bihar, pertsona adinduek 
osasuntsu daudela erakutsiko 
dute ibilaldi neurtuan.

Azkenik, urrezko ezteiak 
ospatzen dituzten bikoteen eguna 
eta elkarteko urteurrena ospatuko 
dute. Meza, luntxa, opari 
banaketa, bazkaria eta dantzaldia 
izango dira.

Amaia Gonzalez Caballero eta bere akademiako taldeen emanaldia izan zen. TXINTXARRIUdal ordezkariak, Biyak Bat elkarteko lehendakari Exiquio Perez eta Maria Gonzalez eta Eulogio Lameiras omenduak. TXINTXARRI

Omenaldiaz 
gozatzen
Igandean, 400 bat pertsona adindu bildu ziren Michelingo pilotalekuan. Baina 
Adinekoen Omenezko Astea ez da amaitu. Aste osoan zehar hainbat ekintzataz 
gozatu dute, eta asteburu honetan ere badute zertan parte hartu

Mezaren ostean, Ttirriki-Ttarrakako lagunekin kalejiran joan ziren Manuel Lekuonara. TXINTXARRI

Bandera igotzean Biyak Bat elkarteko kide Adela Mansok hitz egin zuen. TXINTXARRI

400 bat pertsona adinduk gozatu zuten igandeko bazkariaz. Michelingo pilotalekua lepo zegoen. TXINTXARRI

Eguraldiari aurre eginez, astelehenean toka, pote eta igel-toka txapelketan izan ziren Isla plazan. TXINTXARRI

Biyak bat elkarteko lerroko dantzak taldeko kideek erritmo ederra dutela erakutsi zuten atzo arratsaldean Okeno plazan. TXINTXARRI Biyak Bat eta Txintxerpeko elkarteetako abesbatzen ahotsak entzun ziren asteazkenean. TXINTXARRI

Gimnastika erakustaldia izan zen asteartean kiroldegian. TXINTXARRI

Bazkariaren ostean, oin arinenek ederki egin zuten dantza. TXINTXARRI 

Maddi Noriega
Ibilbidea hasi berri du Lasarte-
Oriako Sasoeta Sasoian auzo 
elkarteak. Orain bi urte, auzoko  
beharrei erantzuteko asmoz 
elkartu zen bizilagun talde 
bat,  eta orduz geroztik, lan 
talde ezberdinetan bilduta, 
auzoaren alde ari dira lanean. 
Elkarteko kide da Iban Muñoz 
(Lasar te -Or ia ,  1972 ) ,  e ta 
Txinxtarri-rekin izan da auzo 
elkartearen eta aurtengo jaien 
berri emateko.

Noiz eta nola osatu zenuten Sasoeta 
Sasoian auzo elkartea?   
Elkartea 2016ko maiatzean sortu 
zen. Auzoaren alde zerbait egiteko 
gogoa zuten bizilagun talde txiki 
batez, eta bertako biztanleez 
bultzatua. 
Zein behar asetzeko erabaki zenuten 
elkartea sortzea?
Auzoaren alde lan egiten zuen 
elkarte zahar bat zegoela bagenekien, 
besteak beste, festak ere antolatzen 
zituena, eta talde horren espiritua 
jaso nahi genuen. Gure elkarteak 

Sasoetako biztanleen eskubideak 
eta interesak bermatzea, eta 
bizilagunen arteko adiskidetasuna 
eta elkartasuna bultzatzea du 
helburu.
Garai batean egiten ziren Sasoetako 
jaiak. Urte batzuetan geldiunea izan 
da, eta hori berriro ere martxan jartzeko 
asmoz ere osatuko zenuten elkartea, 
ezta? 
Elkarteak festak baino helburu 
gehiago baditu ere; jaiak ospatzea 
auzoan aurkezteko eta elkartearekin 
hasteko modurik errazena zen. 

Garai batean irailaren bukaeran 
ospatzen ziren eta data hori ahalik 
eta gertuen mantentzea aukeratu 
genuen. Hala ere, elkarteak batzorde 
desberdinetan egiten du lan; 
h i r i g i n t z a ,  k u l t u r a  e t a 
sozioekonomikoa, besteak beste.
Belaunaldi berriek hartu al zenuten 
lekukoa iragan urtean?
Baietz esan daiteke, behar baino 
denbora gehiago berandutu bagara 
ere. Edozein modutara, auzora 
jende gaztea eta umeak etorri izanak 
bultzatu du elkartearen sorrera, 
auzoaren alde altruista gisara 
gauzak gogoz egiteko.
Non biltzen zarete?  
Momentuz ez dugu toki finkorik, 
udalera eskaera egina badago 
ere. Gaur egun, kultur etxeko 
aretoetan, tabernetan edo elkarte 
gastronomikoek utzitako tokietan 
biltzen gara.
Zenbat kidek osatzen duzue auzo 
elkartea? Jende gehiagoren laguntza 
behar duzuela uste duzue?
Azken zenbaketara arte 110 bazkide 
ginen, baina azken egunotan jende 
gehiago apuntatu da, festetako 
ekintzetan parte hartzearen 
ondorioz. Ahalik eta laguntza gehien 
behar dugu, eta auzokide guztiek 
izena ematea gustatuko litzaiguke. 
Guztiz dohakoa da bazkidetza, eta 
lan taldeetan, batzordeetan edo 
norberak nahi duen taldeetan parte 
hartu daiteke.
Zenbateraino inplikatzen dira bizilagun 
eta komertzioak?
Ekintza desberdinen antolaketan,  
aktiboki parte hartzen duen 
bizi lagun talde bat dago. 
Egitarauaren ekintzak antolatzeko 
boluntario asko beharrezkoak dira, 
baina baita behar samurretarako 
ere, txosnaz arduratzeko, garbiketa 
lanerako, besteak beste. Iaz, 
auzoaren konpromisoa ekintzetan 
galanta izan zen, eta aurten 
handiagoa izatea espero dugu. Beti 
eskuzabal diren bizilagunen 
dohaintzak ere goraipatu behar 
dira, baita auzoko merkataritza 
gune guztien inplikazioa ere.
Auzokide eta bertako merkataritza 
guneekin oso pozik gaude, eta 
hemendik gure eskerrak luzatu 
nahi dizkiegu.
Auzoko festez gain, beste ekintzarik 
antolatzen al duzue urtean zehar?
Urtean zehar ekintza desberdinak 
antolatzen dira, bai, aurrekontuak 
eta kideon denborak baldintzatuta. 
Ekitaldi nagusia auzoko festak 
badira ere, kirol ekintza desberdinak 
antolatu ditugu urtean zehar;  
txirringa irteerak, Jose Martijaren 
oroimen ekiltaldia, umeekin 
museoetara bisitak, azoka 

solidarioak, eta San Pedro jaietan 
edo ihauteri konpartsan parte 
hartzea bezalako ekintzak, besteak 
beste. 

Era berean, beste erakunde 
batzuekin ere kolaboratu dugu, 
adibidez udalarekin, erregeetako 
k a b a l g a t a n ,  E x t r e m e ñ a 
elkartearekin, eta San Silvestreko 
antolatzaileekin. Hau guztia 
auzoa, bertako merkataritza 
guneak eta bertako biztanleak 
dinamizatzeko asmoz.
Bigarren urtez antolatuko dituzue festak 
aurten. Nola doaz prestaketa lanak?
Azken txanpan gaude eta gehiena 
prest dugu. Danborradarako eta 
Sorgin Dantzarako saioak martxan 
daude, egitarauaren ekintzak 
kontratatuak daude, eta orain,  
ostirala iristeko zain gaude, 
ikuskizuna hasteko irrikitan.
Nolako festak izango dira aurten 
Sasoetan? Izango al da berrikuntzarik?
Berrikuntza nagusia da, festak 
igande eguerdira arte luzatu 
ditugula, bestela ez zegoen nahi 
genuen guztia egiteko denbora. 
Bestela, iaz arrakasta handia izan 
zuten ekintza nagusiak mantendu 
dira; danborrada, herri bazkaria, 
txiki diskoa eta kontzertuak. Eta 
beste hainbat nobedade gehitu dira, 
puzgarriak, zezesuzkoa eta sardina 
jate herrikoia, besteak beste.
Festak antolatzeko diru zorroak jarri 
zenituzten. Jakin ahal izan dugu horiek 
lapurtu dizkizuetela. Zer gertatu da?
Bakoitzak ahal duen neurrian diru 
laguntzak uzteko, merkataritza 
gune desberdinetan jartzen diren 
itsulapikoak dira. Iaz ere jarri 
genituen, baina ez zen inongo 
arazorik egon. Aurten berriz hiru 
lapurtu dizkigute, eta, ondorioz 
,hauek aseguratu behar izan ditugu.
Ekintza tamalgarria izan da, baina 
zerbait puntuala dela iruditzen 
zaigu.
Auzo elkarte gisa, zein behar sumatzen 
dituzue?
Behar duguna da bilerak egiteko 
areto bat, gutxinaka lortzen goazen 
material desberdina gordetzeko. 
Aspalditik udalera egiten ari garen 
eskakizuna da, baina orain arte ez 
dugu zorte onik izan. Auzoan 
erreferentzia gune bat izateak, 
ekintza gehiago antolatzeko bultzada 
emango liguke, eta bizilagunak 
hartzeko aukera emango liguke. 
Egun, hau da falta zaiguna.
Zein etorkizun du auzo elkarteak?
Etorkizuna, ilusioz ikusten dugu; 
gauza onetarako, festetarako, 
arazoei irtenbideak bilatzeko, 
auzokideen beharrak eta kezkak 
modu bateratu batean adierazteko 
etorkizun baduela uste dugu.

Sasoeta Sasoian auzo elkarteko kideak.Iban Muñoz, bigarrena eskuinetik. TXINTXARRI

"Auzoko beharrei 
modu bateratuan 
erantzuteko bada 
etorkizuna" 
IBAN MUÑOZ SASOETA SASOIAN AUZO ELKARTEKO KIDEA
Ate joka dira Lasarte-Oriako Sasoeta auzoko festak. Ostiralean, arratsaldeko txupinazoak 
emango die hasiera jaiei, eta igande eguerdira bitarte, hamaika ekintzaz gozatzeko aukera 
izango da, auzoan. Sasoetaren alde lan egiteko orain bi urte sortu zen auzo elkartea

►Urriak 6, ostirala

18:00 Txupinazoa eta pregoia, Concha Ahizparen eskutik.
18:30 Alegria Alcarreña txaranga auzoan zehar.
19:00 Ostirintxo.
20:00 Txiki diskoa (Jaizkibel plazan).
21:15 Songa dance. Photo party (Andatza plazan).
21:30 Zezensuzkoa (Andatza plazan).
21:30 Kontzertuak: Skakeo, Odolaren mintzoa, Kalean eta 
         Ultimos reyes.

►Urriak 7, larunbata

10:00 Kirol jarduera (Sasoeta Ikastetxean).
10:00 Puzgarriak (Andatza plazan).
12:00 Buruhandiak (Andatza plazan).
14:30 Herri bazkaria (Jaizkibel plazan).
16:00 Rafafa magoa (Jaizkibel plazan).
16:00 Futbolin txapelketa (Txindoki tabernan).

17:00 Ilargi Berdea. Free run, eta parkour erakustaldia (Aralar plazan).
19:00 Danborrada, eta Alegria Alcarreña txaranga (Andatza plazan).
19:30 Sardina jate herrikoia (Jaizkibel plazan).
20:00 Jumping zumba Saito ginmasioaren eskutik (Jaizkibel plazan).
21:15 Songa dance. Photo party (Andatza plazan).
21:30 Zezensuzkoa (Andatza plazan). 
22:00 Stylo Musica Show dantzaldia (Jaizkibel plazan).

►Urriak 8, igandea

10:30 Tailerrak, eta herri jolasak (Jaizkibel plazan).
11:30 Patata tortila lehiaketa (Jaizkibel plazan).
12:00 Sorgin dantza (Jaizkibel plazan).
12:30 Buruhandiak (Jaizkibel plazan).
13:00 Patata tortila dastaketa (Txoznan).
13:30 Sari banaketa (Jaizkibel plazan).

SASOETAKO FESTAK - EGITARAUA

 KIROLA

Adrian Garcia
Askotariko aukerak ematen ditu 
triatloiak, igeriketa, korrika eta 
txirrindularitza konbinatuz kirol 
proba eskaintza zabala baitago 
egutegian. Horien artean, Epic 
Landus Swimrun Race egin zuten  
joan den asteburuan Iñigo eta 
Enaitz Ibarburu anaiek. Uribarri 
Ganboa urtegiaren inguruan 
korrika eta igeri aritu dira, proba 
berezi batean. Ohiko triatloi eta 
duatloi probetan ez bezala, igeri 
eta korrika egiteko 21 zati txiki 
zituzten aurretik. Gainera, 
binaka osatzekoak ziren zati 
horiek guztiak. Prestakuntza 
zehatzik egin ez arren, marka 
ona eginda itzuli dira Lasarte-
Oriara bi kirolariak. Sailkapen 
orokorrean zortzigarren egin 
dute; 50 bikote lehiatu dira 
guztira. 

Hiru bat kilometro egin dituzte 
igeri, eta hamazazpi korrika. 
"Oso esperientzia ona izan da, 
mendi artean dena. Oso proba 
polita, eguraldiak ere lagundu 

digu", azaldu du Enaitzek, anaia 
nagusiak. Orain bi urtetik dago  
Trinko taldean, sortu zenetik. 
I ñ i g o  g a z t e a goa  da ,  e t a 
Buruntzaldea IKTko prestakuntza 

ba l i a t zen  du  t r ia t l o i ean 
lehiatzeko. 

Igeriketa eta korrika egiteko 
zatien artean denbora irabazteko, 
z a p a t i l l e k i n  i g e r i  e t a 

neoprenoarekin lasterka egin 
dute. "Lehenego aldia zenez, 
surfeko neoprenoa erabili dugu, 
eta korri egiteko traileko 
zapatillak. Sasi asko zeuden, eta 
neoprenoa hausteko arriskua 
ere bazegoen", azaldu dute anaiek. 

Zapatillekin igeri 
Duatloiak egin ohi dira Euskal 
Herrian, baina ez dira ohikoak 
horrenbeste  trantsiz ioko 
l a s t e r k e t a k .  T r i a t l e t a 
lasarteoriatarrak ere ez zeuden 
zapatillekin igeri egitera ohituak. 
"Oinak hondoratu egiten dira 
uretan, kosta egiten zitzaidan 
hankei eragitea", esan du Iñigok. 

Trantsizio mordo horrek egiten 
du gogorra proba, gorputzari 
kosta egiten zaio-eta uretatik 
atera eta lasterka egitera ohitzea, 
eta alderantziz. "Uretatik atera 
eta maldan gora hasi edo 
eskailerak igo behar ziren. 
Hamaseigarren kilometroan, 
abduktoreetan karranpak hasi 
zitzaizkidan", onartu du Enaitzek. 
"Oso agresiboa da igeri-korrika-
igeri trantsizioa". Lasterkako 
zatirik luzeena sei kilometrokoa 
zen, eta, igeriketakoa, berriz, 
580 metrokoa. 

Binaka joan behar izatea da 
probaren beste berezitasun bat. 
"50. bat talde ginen, baina 
lasterketa oso luzatuta joaten 
da. Noizean behin beste bikote 
bat gerturatzen zen, baina 
denbora asko bakarrik eman 
dugu", dio Enaitzek. Horregatik, 
segurtasun neurri bat ere bada 

binaka joatea.  "Zerbait pasatzen 
bada, zure taldekidea duzu 
ondoan". 

Gainera, ongi ezagutzen dira 
elkar bi anaiak, eta lagundu 
egiten du horrek. Enaitz: 
"Lasterka batek egiten badu 
hobeto, erritmoa jarri dezake, 
animoak eman diezaioke 
besteari". Iñigo Buruntzaldea 
IKT igeriketa taldean dabil, eta 
anaia baino erosoago ibiltzen 
da uretan: "Igeri ni saiatzen 
nintzen erritmoa markatzen, 
berak erreferentziatzat hartzeko, 
eta aurrera begiratu behar ez 
izateko". 

Bi ordu eta 40 minututan osatu 
zuten ibilbidea, lehenengoak baino 
hogei minutu gehiago. "Oso pozik 
gaude lortutako markarekin, 
kontutan hartuta lehen aldia dela", 
diote bi anaiek. Hurrengo urterako 
ez dute zalantzarik, eta izena 
emango dute. Erabaki beharko 
dute ibilbide luzea egin, edo 
motzagoa. Luzea 29 kilometro 
dira lasterka, eta 5,5 kilometro 
igeri. "Luzea egiten badugu, 
bukatzea izango da helburua. 
Motza eginez gero, postua hobetzea. 
Zaila izango da, ezagunagoa egingo 
baita, eta parte hartzaile gehiago 
egongo dira". 

Iñigo eta Enaitz anaiak, Uribarri Ganboa urtegian, probaren egunean. ENAITZ IBARBURU

Uribarri urtegian 
barrena, korrika eta igeri
Enaitz eta Iñigo Ibarburu anaiek Epic Landus Swimrun Race proba egin dute, Uribarri 
Ganboa urtegian. Hiru kilometro igeri eta hamazazpi korrika egin dituzte, 21 zatitan 
banatuta. Pozik daude, esperientziagatik eta lortutako markatik: 8. amaitu dute

BINAKA OSATU BEHAR 
ZUTEN IBILBIDEA, 
NEOPRENOAREKIN 
KORRI EGIN, ETA 
ZAPATILLEKIN IGERI

FUTBOLA
ERREGIONAL PREFERENTEA

Ostadar SKT - Hernani
Larunbata. 17:15. Michelinen.

JUBENILEN OHOREZKO MAILA
Ilintxa SD - Ostadar SKT 
Larunbata. 16:30. Bikuña, Legazpian.

KADETEEN OHOREZKO MAILA
Ostadar SKT - Tolosa
Larunbata. 15:15. Michelinen.

KADETEEN LEHENENGO MAILA
Intxurre KKE - Ostadar SKT 
Igandea. 11:00. Alegin. 

INFANTIL TXIKIAK
Danena KE- Ostadar SKT 
Larunbatean. 10:00. Zizurkilen.

LURRALDE MAILA
Goierri Gorri FK - Ostadar SKT 
Larunbatean. 18:15. Ordizian.

LEHENENGO MAILA
Reala -  Granadilla Sur 
Igandea. 12:00. Zubietan.

BIGARREN MAILA
Añorga KE -  Zarautz KE
Larunbata. 16:00. Añorgan.

ARETO FUTBOLA
ESTATUKO LIGA  
HIRUGARREN MAILA

Internacional CD - Eguzki Areto 
Futbola
Igandea. 12:00. Donostian.

GIPUZKOAKO LIGA  
LEHENENGO MAILA

Ventanas Isu Leihoak - The Nest 
Zerbezeria Hirukide Ikastetxea
Ostirala. 20:55. Kiroldegian.

GIPUZKOAKO LIGA  
BIGARREN MAILA

Ataun Troskaeta- Cecilia Frutadenda
Ostirala. 20:30. Ataunen.

SASKIBALOIA
SENIOR HIRUGARREN MAILA 

Grupo Eme Oiarso - Ostadar SKT
Igandea. 11:45. Errenterian. 

ERRENDIMENDUKO JUNIORRAK 
Bera Bera - Ostadar SKT
Igandea. 12:00.Maialen Chourraut 
kiroldegian. 

PARTIZIPAZIO JUNIORRAK 
Ostadar SKT - Oiartzungo 
Saskilagunak
Larunbata. 09:30. Maialen Chourraut 
kiroldegian. 

ERRENDIMENDUKO KADETEAK
Ostadar SKT -  Panefilsa Take
Larunbata. 16:00. Maialen Chourraut 
kiroldegian.

PARTIZIPAZIO KADETEAK
Atletico San Sebastian  -Ostadar 
SKT 
Larunbata. 10:45. Donostian.

INFANTIL HANDIAK
Ostadar SKT - Summa Aldapeta 
Igandea. 11:00. Kiroldegian.

ERRUGBIA
OHOREZKO B MAILA 

Babyauto Zarautz KE - AVK Bera 
Bera
Larunbata. 16:00. Asti zelaian, 
Zarautzen.

EUSKAL LIGA 
Babyauto Zarautz KE - Funes Rugby
Larunbata. 18:00. Asti, Zarautzen.

OHOREZKO MAILA 
Hernani - La Vila
Igandea. 12:00. Landare zelaia, 
Hernanin.

PILOTA
ESKUZ BINAKA  
LEHENENGO MAILA 

Bergara - Intza 

Ostirala. 19:15. Bergarako udal 
pilotalekuan. 

ESKUZ BINAKAKO  
HIRUGARREN MAILA 

Tolosa Aurrera - Intza 
Larunbata. 10:00. Beotibar frontoian. 

HERRI LASTERKETAK
HIRU HONDARTZETAKO KROSA 

Lasarte-Oriako hemezortzi 
korrikalarik parte hartuko dute 
Donostiako lasterketan. Hamar 
kilometro bete beharko dituzte.  
Igandea. 10:00. Donostian.  

MENDI LASTERKETAK
GORBEIA SUZIEN

31 kilometroko eta 22 kilometro 
lasterketak egingo dituzte. Imanol 
Galarraga lasarteoriatarrak parte 
hartuko du 22koan. 
Larunbata. 09:00. Zeanurin.  

ASTEBURUKO HITZORDUAK



Txintxarri
Garaipena garaipena da, eta 
porrota, porrot. Ez gara ezer 
berririk esaten ari. Halere, 
badaude garaipen zaporea uzten 
d u t e n  n o r g e h i a g o k a k , 
markagailuak aurkakoa islatu 
arren. Hori ari zaie gertatzen 
Ostadar SKTko errendimenduzko 
juniorrei. Apur bat irregularrak 
badira ere, ongi jokatzen dute, 
azkenera arte borrokatzen, baina, 
oraingoz, ez dute neurketarik 
irabazi. Dena den, gero eta 
hurbilago ikusten dute aurreneko 
garaipena.

Hamar jokalarik osatzen dute 
Ander Otaegik entrenatutako 
taldea. Uneotan, horietatik lau 
min hartuta daude. Erdia, ia. 

Ez da asteburuko neurketei 
ekiteko augurio onena. Halere, 
harrobi lan ona egiten du 
Ostadarrek, eta bigarren taldetik 
igotako neskek ederki erantzun 
zuten larunbatean.

Easo zuten aurkari urdin-
beltzek. Otaegiren hitzetan, 
"sailkapenaren goiko aldean" 
ibiliko dira donostiarrak. 
Aurreneko laurdenean erakutsi 
zuten zergatik: 12-27 erakusten 
zuen markagailuak. Partida 
orekatzea lortu zuten gero, eta 
sei puntura jarri ziren. Baina 
hutsegiten batzuk tarteko, berriro 
Easok aurrea hartu zuen berriro. 
Azkenean, 57-66 amaitu zuen 
norgehiagokak donostiarren 
alde. 

Juniorrak, irabaztetik 
gero eta gertuago  
Denboraldi hasiera ez da erraza izaten ari Ostadar SKT Saskibaloiko errendimendu 
juniorrentzat. Lesioak, zorte txarra... Halere, azken segundora arte borrokatzen 
jarraitzen dute beti. Gero eta hurbilago ikusten dute sasoiko lehen garaipena. 

Errendimenduzko juniorrak. TXINTXARRI

Emozioz beteriko partida jokatu 
zuen Ventanas Isu Leihoak 
taldeak, eta ozta-ozta lortu zuen 
garaipena, baina bizirik da 
oraindik Gipuzkoako Kopan. 
Tellatu Berri Zaldibi taldearen 
aurka jokatu zuen kopako partida 
etxean joan den asteburuan, 
baina hiruna amaitu zuen 
norgehiagokak. Penaltietan 
joka tu  behar  i zan  zu ten 

kanporake ta  b i  t a ldeek ; 
lasarteoriatarrek erakutsi zuten 
trebeagoak direla distantzia 
horretan, 2-0 markaigailuan 
jarrita irabazi baitzuten.  

Hurrengo ostegunean jokatuko 
dituzte final zortzirenak, Ataun 
Troskaetaren aurka. Eguzki 
Areto Futbola taldeak ere 
txapelketan sartua dago: 
Euskalduna Andoaindarraren 
aurka jokatuko dute kanporaketa. 
Bien bitartean, atsedenik ez dute 
izango asteburu honetan, ligak 
aurrera jarraitzen baitu.  

Kopan aurrera 
jarraitzen du 
Ventanas Isu Leihoak

Herriko kirolari nabarmenak 
aukeratzeko prozesu parte 
hartzailea martxan jarri du 
udalak. Urriaren 20ra arte egongo 
da epea proposamenak egiteko. 
Lasarte-Oriako Kirolaren Galan 
jasoko dute diploma saridunek, 
A b e n d  t a b e r n a n .  K i r o l 
ibilbideagatik, edo herriko 
kirolaren alde eginiko lanagatik 
sari tu aukeratu daitezke 
hautagaiak. 

Lasarte-Oriako kirol elkarteek 
edo norbanakoek aurkeztu 
d i t z a k e t e  h a u t a g a i a k . 
Horretarako, Lasarte-Oriako 
Udalaren webgunean jarritako  
fitxa bete beharko dute. Gero, 
proposamenak kirolak@lasarte-
oria.eus helbidera bidali edo 
Maialen Chourraut kiroldegiko 
harrerako kaxan sartu beharko 
dira. 

Epaimahaia osatuko dute 
Udalaren Kirol Batzordeko kideek 
e ta  Lasarte -Oriako kiro l 
elkarteak. Abenduan emango 
dituzte sariak. 

Kirolari nabarmenak 
aukeratzeko prozesua  
martxan jarri dute 

Txintxarri
Zazp i  ehuneko  l ehenago 
helmugaratu izan balitz, Munduko 
txapelketako K1 modalitateko 
final handira sailkatuta legoke 
Maialen Chourraut piraguista. 
Zazpi ehuneko, eguneroko bizitzan 
apenas dira ezer, baina eliteko 
kirolean ikaragarri garrantzitsuak 
izan daitezke: urrezko domina 
bat irabazi edo ez, munduko 
errekor bat ondu ala ez...edo 
finalera sailkatu edo ez. Hori 
ger tatu z i t za ion lehengo 
larunbatean, egungo txapeldun 
olinpikoari.

Osteguneko sailkapenean lan 
ederra egin zuen lasarteoriatarrak. 
Jaitsiera garbia egin zuen, ez 
zuen zigorrik izan eta finalerdiak 
jokatzeko bosgarren sailkatu 
zen. Munduko Txapelketan 
lor tu tako  z i l arrezko  e ta 
brontzezko dominei beste bat 
gehitzeko aukera zuela zirudien.

Azken erremontea
Finalaurrean ere jaitsiera garbia 
egin du Maialen Chourrautek, 
baina azken ateetan, azken 
erremontean bereziki, denbora 
galdu du eta gero ezin izan dio 

egoera horri buelta eman. 
105.47ko denbora egin du 
helmugan, finalerdietako 11. 
o n e n a .  E z  d a  a s k i  i z a n 
dominengatik borrokan egoteko. 

Jessica Fox australiarra izan 
da final handira sailkatu den 
azken piraguista. Fiona Pennie 
britainiarra izan da azkarrena; 
101.90 segundotan geratu du 
erlojua. Ondoren, Ricarda Funk 
a l e m a n i a r r a ,  1 0 2 . 4 9 k o 
denborarekin, eta Corinna 
Kuhnle austriarra, 103.12 eginda.

Finalean, Jessica Fox gailendu 
da, 97.14 denbora eginez.

Zazpi ehunekogatik ezin izan zuen Maialenek Pauen jokatu den Munduko Txapelketako finalean lehiatu. RFEP

Chourraut, finaletik at 
zazpi ehunekogatik
Munduko Txapelketako finaletik at geratu da Maialen Chourraut, zazpi ehunekogatik. 
105.67 segundo behar izan ditu ibilbidea osatzeko, Jessica Fox australiarrak baino 
apurtxo bat gehiago. Arratsaldeko finalean, Foxek berak kolkoratu du urrezko domina

Ostadarreko jokalariak, arerio bati segika. TXINTXARRI

Denboraldiko lehenengo  
hiru puntuak, zakura
Ezin hobeto ekin dio ligari emakumezkoen erregional 
mailako Ostadar SKTk, Zarautzi 2-0 irabazita

Iñigo Gonzalez
Ostadar SKT izan zen nagusi 
joan den igandean, hasi eta buka, 
eta merezita poltsikoratu zituen 
denboraldiko lehenengo hiru 
puntuak. 2-0 irabazi zioten urdin-
beltzek Zarautzi.

Iñaki Bueno, Iker Hernando 
eta Asier Pavonek hartu dute 
taldea entrenatzeko ardura 
aurten, eta aurreneko partiduan 
erakutsi ditu taldeak aurten 
egiten saiatuko den jokoaren 
hainbat printza. Esaterako, baloia 
atzeko lerrotik garbi ateratzea, 
pazientziarekin, baina beti 
arer ioaren a tera  begira . 
Hegaletan aizto zorrotzak dituzte, 
eta etengabe bilatzen dute 
defentsen bizkarra. Area ingurura 
iritsitakoan, erdiratu, ea 
aurrelariek baloia ate barrura 
sartzen duten.

Horrela iritsi zen joan den 
asteburuko partiduko aurreneko 
gola: Candelak atzean utzi zituen 

arerio guztiak ezker hegalean, 
eta Iratik ederki sareratu zuen 
baloia. Psikologikoa deritzon 
gol horietako bat izan zen, 
atsedenaldira joan baino bi 
minutu lehenago.

Aldageletatik bueltan, neurketa 
lehenbailehen erabakita uztea 
zen Ostadarren asmoa. Saiatu 
ziren, erruz gainera, bigarren 
zatiko 31. minutuan Uxuek 
2-0ekoa sartu zuen arte. 90.era 
iristeko falta zirenak ongi 
kudeatu zituzten urdin-beltzek, 
eta ez zuten apenas sufritu.

Aldaketak taldean 
Lehengo urteko taldearekin 
alderatuta, hainbat aurpegi berri 
daude aurten. Luberrin aritutako 
hainbat jokalari Lasarte-Oriara 
etorri dira jokatzera; berriak 
dira entrenatzaileak ere. Goiz 
da esateko noraino iritsi 
daitekeen taldea, baina ederki 
hasi direla ezin uka.

Txintxarri
Denboraldiko lehenengo euskal 
derbia izan zen DBHn. Babyauto 
Zarautzek Eibar RT izan zuen 
aurkari eta zarauztarrak gailendu 
ziren, 3-17. Jardunaldiko helburua 
lortu zuen taldeak, 4 puntuak 

eskuratu eta sailkapeneko lehen 
postuan jartzea. Lidergoa Bathco 
S a n t a n d e r  t a l d e a r e k i n 
partekatzen du.

Be l t zak  ta ldeko  k ideen 
presentzia Senior B taldearen 
partidaren menpe zegoen. Izan 

ere, lehen taldeko entrenatzaile 
Phil Huxfordek eta Facundo 
Oribek bi taldeen beharrak asetu 
behar baitzituzten.

Gauzak honela, Euskal Ligako 
bigarren mailako Ostadar ZRT 
Beltzak taldeak denboraldia 
ederki hasi zuen. 7-26 garaitu 
zuen Arratiako Zekorra taldear.

Partida hauetan izan ziren 
Ander Rekondo, Xabi Prieto, 
Ritxard Yurramendi, David Vega, 
Unai Urruzola, Adrian Apaolaza, 
Julen Aristorena eta Oihan 
Corchero.

Errugbiko taldeek garaipena 
erdietsi zuten
Babyauto Zarautz taldea DBH mailako lider dago eta 
Ostadar ZRT Beltzak taldeak ederki hasi zuen denboraldia

Artetxe eta Elola, hizketan. TXINTXARRI

Zaila da erronka, baina ez 
ezinezkoa. Intza KEk lau neurketa 
ditu aurretik, datorren urtean 
Gipuzkoako 1go mailan jokatzen 
segitzeko. Orain arteko hiruak 
galduta, sailkapeneko azken 
postuan daude herritarrak. Joan 
den larunbatean Tolosa-Aurrera 
taldearekin neurtu zituzten 
indarrak Artetxek eta Elolak; 
22-16 galdu zuten.

Lau norgehiagoka ditu 
aurretik Intza KEk, 
maila mantentzeko



Urte askotarako!
Zorion itzazu lagunak eta senitartekoak; hiru bide dituzu Txintxarriren bidez zoriontzeko:

Internet  
Txintxarri.eus-en 
txintxarri.eus/zorionagurrak eta Bidali zure zorion agurra formularioa bete.
Urtebetetze egunean bertan argitaratuko da webgunean eta ostiralean Txintxarri paperean.

Posta elektronikoa 
Mezua bidali 
txintxarri@txintxarri.eus helbidera, eta idatzi: izen-abizenak, urtebetetze-eguna eta nahi duzun testua. Ez ahaztu irudia 
atxikitzeaz.

Hurrengo 
zenbakia

Urriaren 20an
Informazio gehiago txintxarri.eus 
orrialdean edo sare sozialetantxintx  rri

ZORION AGURRAK

Ane
Zorionak printzesa! 
Espero dugu egun polit 
bat pasa izana!! 
Txokolatezko zortzi 
muxu familia guztiaren 
partetik!!

Manuel
Zorionak Manuel, 
emaztearen eta 
semearen partetik. 
Jarrai hain jator 
izaten!!!

Eneko
Urte kolorestu, alai eta 
zirraraz beterikoa 
desiratzen dizut zure 
15. urtebetetzean.

TELEFONOAK
UDALAREN TELEFONOAK:
ERREGISTROA: 943 371 629
EUSKARAKO ZERBITZUA: 943 376 184
KIROLDEGIA: 943 376 182
MANUEL LEKUONA KULTUR ETXEA: 943 376 181
GIZARTE ZERBITZUAK: 943 376 179
KIUB: 943 361 605
UDAL EUSKALTEGIA: 943 361 621
MUNTTERI AEK: 943 372 863 

LARRIALDIKO TELEFONOAK:
OSASUN ZENTROA: 943 007 960
DYA: 943 464 622
GURUTZE GORRIA: 943 363 953
UDALTZAINAK: 943 362 442
ERTZAINTZA: 943 538 840
SOS DEIAK: 112

Udako Txokoetako 
argazkiak
Ttakun KEko Aisia sailak 
jakinarazten du, Udako 
Txokoetako, Albenizeko eta 
Donemiliagako argazkiak 
jasotzeko aukera dagoela. 
Urriaren 9 eta 11a bitartean, 
Ttakuneko bulegoan jasoko 
dira USB hutsak. Astelehenean 
arratsaldez bakarrik dago 
irekia bulegoa.

Kanpaldietako arropa
U d a k o  T x o k o e t a n  e t a 
kanpaldietan begiraleek 
bildutako arropa eta tresneria 
Ttakuneko bulegoan daude 
ikusgai. Urriaren 9 eta 11a 
bitartean jaso ahalko dira. 
Astelehenean arratsaldez 
bakarrik dago irekia bulegoa.

Euskal jaietako 
pintxo-potea
Euskal Jaietako lan taldearen 
izenean, taberna guztiei 

gonbita luzatzen diegu, Euskal 
Jaietan arratsalde-gau partean 
tabernak girotzeaz gain, 
pintxo-potea ere eskaintzeko. 
Hala nahi izanez gero, gurekin 
jarri harremanetan 695 785 
389 telefonoan.

Ostiraletan egin ahal 
izango dira sexu 
kontsultak, 
Gaztelekuan 
Sexu  in formaz ioa ,  e t a 
aholkularitza bulegoan 
kontsultak egiteko eguna 
aldatu da. Hemendik aurrera, 
ostiraletan izango dute 
kontsultak egitera joateko 
aukera herriko gazteek, 
arratsaldeko 18:00etatik 
20:00etarako ordutegian. 

Biyak Bat elkarteko 
bidaietan lekua
Biyak Bat Erretiratuen 
elkarteak jakinarazi du urrian 
eta 2018ko maiatzean egingo 

dituen bidaietan izena emateko 
aukera dagoela. 
Urriaren 16tik 25era Badajoz 
eta Jaenera joango dira 
elkarteko kideak; 2018ko 
ma i a t z a r en  7 t i k  1 4 r a , 
Mediterraneoan zeharreko 
bidaia egingo dute. 
Informazio gehiago elkartearen 
egoitzan eskura daiteke. 

Euskotren neguko 
ordutegia
Euskotreneko zerbitzuen 
neguko ordutegia indarrean 
dago .  Honekin  ba tera , 
lanegunetako zerbitzuak 
b e r r e s k u r a t u k o  d i r a . 
Euskotreneko geltokian, app-
an edo web orria ldean 
ordutegiak eskuragarri daude.
 

OHARRAK SUDOKUA

Ostirala, 6	  ORUE
Larunbata, 7	  URBISTONDO
Igandea, 8	  URBISTONDO
Astelehena, 9	  GANDARIAS-URIBE 
Asteartea, 10	  ORUE
Asteazkena, 11	  DE MIGUEL
Osteguna, 12	  LASA

Ostirala, 13	  GIL
Larunbata, 14	  GANDARIAS-URIBE 
Igandea, 15	  GANDARIAS-URIBE 
Astelehena,16	  ACHA-ORBEA
Asteartea, 17	  URBISTONDO
Asteazkena, 18	  GANDARIAS-URIBE 
Osteguna, 19	  ORUE

Gipuzkoako farmazien eskuko telefonorako 2017ko 
egutegia eskuratzeko, bidali FARMA 215800 zenbakira. 
Gehienezko kostua 1,7 euro + WAP deskarga, 
operadorearen arabera (www.cofgipuzkoa.com).

GUARDIAKO FARMAZIAK

EGUNEKO FARMAZIAK: 9:00-12:00
ORUE: Jaizkibel plaza 2/ 943 36 26 52
ACHA-ORBEA: Hipodromo et. 6/ 943 36 35 49
DE MIGUEL: Kale Nagusia 32/ 943 37 11 51
LASA: Kale Nagusia 42 atzea/ 943 36 17 74
GIL: Kale Nagusia 24/ 943 36 15 29
URBISTONDO: San Frantzisko 1/ 943 36 65 67
GANDARIAS-URIBE: I. de Loyola 9/ 943 01 95 21

GAUEKO FARMAZIA: 22:00-9:00
Echeveste Elosegui: Elkano Kalea 9, Hernani/ 943 55 20 87

Eneritz
Zorionak guapa!!! 
Muxu haundi, haundi 
bat denon partez. Asko 
Maite zaitugu.

Ekaitz
Zorionak zure 
zortzigarren 
urtebetetzean.Muxu 
asko familiaren parte

AZOKA TXIKIA

ETXEBIZITZA

SALDU
Garaje itxia saltzen da 
Torre Parkean. 14m2 ditu. 
Prezioa 12.500 euro. 
Harremanetarako 
telefonoa, 615 720 367.

ALOKAIRUA
Etxebizitza alokatzen da 
Sasoeta auzoan. Bi logela 
ditu eta berogailua etxe 
osoan. Telefonoa: 649 
526 766.

Garaje marra alokatzen 
da Zubieta plazan. 943 
372 066

LANA

ESKAERA
E s p e r i e n t z i a  d u e n 
emakume euskalduna 
eskaintzen da haurrak 
zaintzeko edo etxeko 
lanak egiteko. Dendari 
bezala edo ostalaritzan lan 
egiteko prest. Telefonoa: 
677 356 413.

SALEROSKETAK
SALDU
Paseoko bizikleta beltza 
salgai, 125 eurotan, saski 
eta guzti. 610 953 258.

1976. urteko auto bat 
saltzen da: Ford Scort G/
JL 1300. Bost ate, beti 
garajean egon da gordeta. 
Prez io  oso  merkea. 
Telefonoa: 671 605 771

Gurpil-aulki elektriko bat 
saltzen dut, Quickie Tango 
markakoa. Telefonoa: 629 
443 731.

Ohe artikulatua, sofa 
ortopedikoa eta ultzerak 
ekiditeko koltxoia saltzen 
ditut. 670 350 378.

ESKELAK JARTZEKO:
Txintxarri erredakzioan
943 37 14 48

 Hileta egunean eskela txintxarri.eus-en + Oroigarria edo Esker 
ona Txintxarri paperean 90€

  Eskela mota guztiak Txintxarri paperean + txintxarri.eus-en: 90 €
 Eskela mota guztiak paperean: 80 € 

Txintxarri: doan eta euskaraz Lasarte-Oriako etxe guztietan

Maria Lourdes Aguirre Arana. Urriaren 2an.
Maritxu Intxausti Segurola. Urriaren 1ean.
Isabel Ikutza Balerdi. Irailaren 29an.

HILDAKOAKESKELAK

Nahia Hernaez Corcuera. Irailaren 30an.
Hodei Aramburu Teijon. Irailaren 28an.

JAIOTAKOAK

Lanegunak

OSTIRALA 6
LASARTE-ORIA Adinekoen 
Omenezko Astea
Adinekoen Omenezko Astean 
ekintza ugari izango dira:
11:00etan, Ondo Ibili, Okendotik hasita
Ostean, luntxa, Biyak Bat egoitza
17:00etan, dantza txapelketa, Biyak 
Bat egoitza
Mercero Aretoa, 11:00etatik aurrera.

LASARTE-ORIA Sasoetako Jaiak
Sasoeta auzoa jaietan murgilduko da, 
Sasoeta Sasoian eta beste eragileek 
antolatua. Hainbat ekintza izango dira:
18:00etan, Txupina eta pregoia Concha 
ahizparen eskutik, Andatza plaza
18:30ean, Alegria Alcarreña 
txaranga, auzoan zehar
19:00etan, Ostirintxoa
20:00etan, Txiki diskoa, Jaizkibel plaza
21:15ean, Songa dance eta photo 
party, Andatza plaza
21:30ean, Zezensuzkoa, Andatza plaza
21:30ean, Kontzertuak, Jaizkibel 
plaza: Skakeo, Odolaren mintzoa, 
Kalean eta Ultimos Reyes
Sasoeta auzoa, 18:00etatik aurrera.

LASARTE-ORIA Hitzaldia
Zaragozako Unibertsitateko irakasle 
Fernando Mikelarenak Sarraskia eta 
suntsipen politikoa Nafarroan hitzaldia 
eskainiko du. 1936/07/18ko Estatu 
Kolpea Gipuzkoan eta Nafarroan 
hitzaldi sortaren barruan.
Antonio Mercero Aretoa, 19:00etan.

LASARTE-ORIA Antzerkia
Anodino Teatroak Zerura eroria 
antzerkia eskainiko du. Mikel 
Fernandino lasarteoriatarrak idatzitako 
obra.
Manuel Lekuona, 20:00etan.

LARUNBATA 7
LASARTE-ORIA Adinekoen 
Omenezko Astea
Ibilbide neurtua izango dute gaur 
Adinekoen Omenezko Astearen barruan.
Okendo plaza, 9:30etik aurrera.

LASARTE-ORIA Sasoetako Jaiak
Sasoeta auzoko jaien bigarren 
jardunaldia:
10:00etan, kirol jarduera, Sasoeta 
ikastetxea
10:00etan, puzgarriak, Andatza plaza

12:00etan, buruhandiak, Andatza plaza
14:30ean, bazkari herrikoia, 
Jaizkibel plaza
16:00etan, Rafafa magoa, Jaizkibel plaza
16:00etan, Futbolin txapelketa, 
Txindoki taberna
17:00etan, Ilargi berdea. Free run eta 
parkour erakustaldia, Andatza plaza
19:00etan, danborrada, Alegria 
Alcarreña txarangarekin, Andatza plaza
19:30ean, Sardina jana, Jaizkibel plaza
20:00etan, Jumping eta zumba 
Gym Saito, Jaizkibel plaza
21:15ean, Songa dance eta photo 
party, Andatza plaza
21:30ean, Zezensuzkoa, Andatza plaza
22:00etan, Stylo Musical Show 
dantzaldia, Jaizkibel plaza
Sasoeta auzoa, 10:00etatik aurrera.

IGANDEA 8
LASARTE-ORIA Sasoetako Jaiak
Sasoeta auzoko jaien azken 
jardunaldia:
10:30ean, tailerrak eta herri 
jolasak, Jaizkibel plaza
11:30ean, Patata tortila txapelketa, 
Jaizkibel plaza
12:00etan, Sorgin dantza, Jaizkibel 
plaza
12:30ean, buruhandiak, Jaizkibel plaza
13:00etan, Patata tortila dastaketa, 
Jaizkibel plazako txozna
13:30ean, Patata tortila txapelketako 
sari banaketa, Jaizkibel plazak
Sasoeta auzoa, 10:30etatik aurrera.

LASARTE-ORIA Adinekoen 
Omenezko Astea
Biyak Bat elkarteak, udalaren laguntzaz, 
Adinekoen Omenezko Astea antolatu du. 
Gaur urrezko ezteien ospakizuna eta 
elkartearen urteurrena ospatuko dira:
10:40ean, txistulariekin kalejira, 
egoitzatik Brigitarren komentua
11:00etan, meza Biyak Bat abesbatzak 
girotuta, Brigitarren komentua
Ateratzean, luntxa
13:00etan, Opari banaketa, Biyak 
Bat egoitza
14:30ean, bazkaria, Abend
Ostean, dantzaldia
Lasarte-Oria, 10:40etik aurrera.

ASTELEHENA 9
LASARTE-ORIA Aste kulturala
Semblante Andaluzek aste 
kulturalari hasiera emango zaio:
 19:00etan, Lapurketa eta iruzurren 
prebentzioa 3. adinean hitzaldia
20:30ean, ohorezko ardoa eta luntxa
Semblante Andaluz elkartea, 
19:00etatik aurrera.

ASTEARTEA 10
LASARTE-ORIA Aste kulturala
Mus txapelketa, Semblante 
Andaluzek antolatutako aste 
kulturalaren barruan.
Semblante Andaluz elkartean, 
19:30etik aurrera.

ASTEAZKENA 11
Tute txapelketa, Semblante 
Andaluzek antolatutako aste 
kulturalaren barruan.
Semblante Andaluz elkartean, 
19:30etik aurrera.

OSTEGUNA 12
LASARTE-ORIA Aste kulturala
Semblante Andaluzek aste kulturala 
ospatuko du:
11:00etan, puzgarriak
12:00etan, pote txapelketa mistoa
18:00etan, Tute eta Mus 
txapelketetako finalak
19:00etan, Semblante Andaluzeko 
dantza taldeen emanaldia
20:30ean, Amigos de Sur taldearen 
agur-kontzertua
Okendo plaza, 11:00etatik aurrera.

OSTIRALA 13
LASARTE-ORIA Aste kulturala
Semblante Andaluzek aste kulturala 
ospatuko du:
11:00etan, puzgarriak
12:00etan, pote txapelketa mistoa
19:00etan, Semblante Andaluzeko 
dantza taldeen emanaldia
Okendo plaza, 11:00etatik aurrera.

LASARTE-ORIA Hitzaldia
Asier P. de Eulate Frente de Naloneko 
presidenteak Faxistek eta Errepublikarrek 
erabilitako armamentua. Gipuzkoa 
1936-07-18 /1936-11-01 hitzaldia 
eskainiko du. 1936/07/18ko Estatu 
Kolpea Gipuzkoan eta Nafarroan hitzaldi 
sortaren barruan. 
Antonio Mercero Aretoa, 19:00etan.

LARUNBATA 14
LASARTE-ORIA Aste kulturala
Semblante Andaluzek aste 
kulturalaren jardunaldi berria 
ospatuko du:
12:00etan, pote txapelketa mistoa
12:30ean, haurrentzako jokoak
13:00etan, ongi etorria Badajozeko 
Jateros de Frenegal de la Sierra 
talde folklorikoari Ama Guadalupe 
Extremadura etxean
14:30ean, eltzekada
17:30ean, Donostiako Ama 
Guadalupe Extremadura etxeko 
abesbatza eta dantza taldeen 
emanaldia
18:00etan, Sembalnte Andaluzeko 
dantza taldeen emanaldia
19:00etan, Badajozeko Jateros de 
Frenegal de la Sierra talde 
folklorikoaren abesbatza eta dantza 
taldeen emanaldia
20:00etan, Amaia Gonzalez 
Caballeroren taldeen emanaldia
Okendo plaza, 12:00etatik aurrera

IGANDEA 15
LASARTE-ORIA Aste kulturala
Semblante Andaluzen aste 
kulturalaren azken jardunaldia:
12:00etan, literatura, argazki eta 
marrazki lehiaketetako sari 
banaketa
13:00etan, Semblante Andaluzeko 
dantza taldeen emanaldia
14:30ean, Bazkari herrikoia, paella
18:00etan, Semblante Andaluzeko 
dantza taldeen emanaldia
19:00etan, Son de Ases taldearen 
emanaldia
Okendo plaza, 12:00etatik aurrera

AGENDA
EMAIGUZUE ZUEN EKITALDIEN BERRI ASTEAZKENA ARRATSALDEA 
BAINO LEHEN.

 

LASARTE-ORIA

MANUEL LEKUONA

Dunkerque
Ostirala 6: 22:00.
Igandea 8: 19:30.

Ritxard Zikoina
Larunbata 9: 17:00.

Gru 3. Mi villano 
favorito
Igandea 15: 17:00.

Barry Seal
Igandea 15: 19:30.

ANDOAIN

BASTERO

Operacion Concha
Larunbata 7: 
19:30, 22:00.

Igandea 8: 19:30
Astelehena 9: 
19:30, 22:00. 

Emoji: La 
pelicula
Larunbata 14: 
17:00.
Igandea 15: 
17:00.

El amante 
doble
Larunbata 14: 
19:30,22:00.
Igandea 15: 
19:30.
Astelehena 16: 
19:30,22:00.

USURBIL

URBIL

Blade Runner 
2049
Ostirala 6: 
18:45, 22:00.
Larunbata 7: 
18:45, 22:00.
Igandea 8: 
18:45, 22:00.
16:00, 18:45, 
20:00, 22:00.

Pearl Jam: 
Let’s Play Two!
Asteartea 10: 
20:15.

Annabelle: 
Creation
Osteguna 12: 

18:00, 20:20, 
22:40.
Ostirala 13: 
18:00, 20:20, 
22:40
Larunbata 14: 
18:00, 20:20, 
22:40
Igandea 15: 
18:00, 20:20, 
22:40

ZINEMA

LASARTE-ORIA Sasoetako Jaiak/Aste kulturala Hurrengo bi 
asteburuetan jaia izango da nagusi herriko hainbat puntutan. Urriaren 6 eta 8tik, 
Sasoeta Sasoian elkarteak, auzoko eragileekin batera, bigarrenez auzoko jaiak 
antolatu ditu. Bestetik, Semblante Andaluz elkarteak 2017 urteko Aste Kulturala 
ospatuko du urriaren 11etik 15era. Jaia Lasarte-Oriako erdigunera ekarriko 
dute, Okendo plazara eta hamaika ekintza antolatu dituzte. 

KOMIKIA

BITXIKERIA

Txintxarri
XX.mendean, herri eta auzo 
askotan ospatu izan zuten Euskal 
Jaia. Baserriko jantziak soinean,  
jai giroan igaro ohi zuten eguna 
euskaldunek. Herri kirolak, 
euskal dantza erakustaldiak, eta 
beste zenbait ekintza prestatzen 
zituzten herritarrek euskal 
ospakizunerako.

Lasarte -Orian ere festa 
ospatzeko ohitura zuten; 1927. 
urtean, lehenengo Euskal Jaia 
antolatu zuten herrian. Irailaren 
9an izan zen hitzordu hura, eta 
urtebete beranduago,  urriaren 
2an, Zubietan egin zuten. Azken 
hori Biyak Batek (orduko lehen 
elkartea) antolatuta.

Urte horien ostean, etenaldi 
bat izan zen herrian, baina garai 
haietako jaia berpiztu, eta  euskal 
giroan murgiltzeko asmoz, Euskal 
Jaia ospatuko da Lasarte-Orian.

Ttakun Kultur Elkarteak 
antolatuta, egun osoko egitaraua 
izango da aurtengoan ere Lasarte-
Orian. Euskal Jaia hilaren 21ean 
egitea aurreikusten dute 
antolatzaileek, baina izan liteke 
data aldaketarik.

Egunari behar bezalako hasiera 
emateko, herriko kaleak doinu, 
kantu  e ta  euska l  dantza 
ezberdinekin alaituko dira. 

Gorputzari astindu eman ostean, 
indarrak berreskuratzeko, herri 
bazkaria egingo da, paella dastatuko  
dute herritarrek. Horretarako, 
astelehenean salgai jarriko diren 
tiketak erosi beharko dira Ttakun 
Kultur Elkartean, eta Jalgi Kafe 
Antzokian; antolatzaileek jakitera 
eman duten moduan, 8 eurotan 
eskuratu ahal izango dira. Horietako 
bi, Ttakun Kultur Elkarteko 
bazkideen artean zozketatuko dira. 

Herri kirolek ezin zuten hutsik 
egin aurtengo Euskal Jaiean. 
Horrela, Okerra harria erdigune 
izaki, ikuskizuna eskainiko dute 
zenbait harrijasotzaileek.  
Ikuskizunarekin  ba tera , 
gaztetxoenek ere kirol proba 
desberdinetan parte hartu ahal 
izango dute.

Ezinbestean, musikak ere izango 
du lekurik. Egun osoko  ekitaldien 
ostean, erromeria izango da, eta 
trikiti doinuek lagunduta tabernaz-
taberna, mokadutxoa jateko tartea 
izango da gero.

Hori guztia gutxi ez, eta egunari 
amaiera borobil bat emateko, 
elektrotxarangak herriko kaleak 
girotuko ditu.  

Azpiegitura arazoak medio, jaia 
ospatzeko lekua eta eguna zehazteke 
daude; datozen egunetan, sare 
sozialen bidez emango da jakitera.Lasarteoriatarrak orain bi urteko Euskal Jaiaz gozatzen. Irudiotan, Kale Nagusian kantu jira dantzaren une bat. TXINTXARRI

Euskal giroari eusteko, 
ezinbesteko Euskal Jaia 
1927. urteako irailaren 9an ospatu zen Lasarte-Orian lehenengo Euskal Jaia. Ordutik etenaldia 
egon bada ere, badira urte batzuk jaia berreskuratu zela, eta aurten ere ospatuko da


